ՀԻՄՆԱՎՈՐՈՒՄ
«Հայաստանի Հանրապետության կառավարության 2021 թվականի մարտի 18-ի N376-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման

1. Կարգավորման ենթակա ոլորտի կամ խնդրի սահմանումը
Նախագծի ընդունման նպատակն է՝ ՀՀ կառավարության 2021 թվականի մարտի 18-ի N376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգից բխող միջոցառումների ծրագիրը համապատասխանեցնել ՀՀ կառավարության 2021 թվականի նոյեմբերի 18-ի N1902-Լ որոշմամբ (2022 թվականի դեկտեմբերի 22-ի N2117-Լ որոշման խմբագրությամբ) հաստատված՝ ՀՀ կառավարության 2021-2026 թվականների միջոցառումների ծրագրի «Քաղաքաշինության կոմիտե» բաժնի միջոցառումներին և ««Քաղաքաշինության մասին» օրենքում լրացում կատարելու մասին» NՀՕ-428-Ն օրենքով սահմանված լիազորող նորմերի բովանդակությանը:
1. Առկա իրավիճակը
ՀՀ կառավարության 2021 թվականի մարտի 18-ի N376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգից բխող միջոցառումների ծրագրի 7-րդ կետով նախատեսված է «Շրջանառու բնակարանային ֆոնդի ստեղծման մասին Կառավարության որոշման նախագծի ներկայացում Վարչապետի աշխատակազմ» միջոցռումը:
Նույն միջոցառումը նախատեսված էր նաև ՀՀ կառավարության 2021-2026 թվականների միջոցառումների ծրագրի «Քաղաքաշինության կոմիտե» բաժնի 15.7 կետով:
Միջոցառման իրականացման ակնկալվող արդյունք է սահմանված անբավարար տեխնիկական վիճակում գտնվող բնակֆոնդի բնակիչների բնակարանային խնդրի միջանկյալ լուծման նպատակով շրջանառու բնակարանային ֆոնդի ստեղծման համար իրավական հիմքերի ստեղծումը, անբավարար տեխնիկական վիճակում գտնվող բնակֆոնդի ուժեղացման-վերակառուցման ժամանակահատվածում քաղաքացիների ժամանակավոր վերաբնակեցման կամ վթարային շենքերի քանդման/փլուզման դեպքում քաղաքացիներին ժամանակավոր բնակելի տարածքով ապահովում:
Անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգից բխող միջոցառումների ծրագրի 1-ին կետով և ՀՀ կառավարության 2021-2026 թվականների գործունեության միջոցառումների «Քաղաքաշինության կոմիտե» բաժնի մասով նախատեսված 15.1 կետի կատարման շրջանակներում ՀՀ քաղաքաշինության կոմիտեի կողմից մշակվել և սահմանված ժամկետում ու կարգով ՀՀ կառավարությանն է ներկայացվել «Քաղաքաշինության մասին» օրենքում լրացումներ կատարելու մասին» օրենքի փաթեթը:
Նշված օրենքի նախագծով ներառվել էին շրջանառու բնակարանային ֆոնդի ստեղծման կարգ սահմանելու մասով դրույթներ, սակայն նախագծի՝ ՀՀ կառավարության 2022 թվականի օգոստոսի 4-ի N1206-Ա որոշմամբ հավանության արժանացած տարբերակում, ապա՝ ՀՀ Ազգային ժողովի կողմից 2022 թվականի նոյեմբերի 16-ի ««Քաղաքաշինության մասին» օրենքում լրացում կատարելու մասին» NՀՕ-428-Ն օրենքով այդ մասով դրույթները տեղ չեն գտել:
Փոխարենը նախատեսվել է այդ կարագավորումներն անհրաժեշտության դեպքում արտացոլել վերը նշված փաստաթղթերով նախատեսված՝ ուժեղացման և վերակառուցման, ինչպես նաև քանդման ենթակա՝ վթարային բնակարանային ֆոնդի հիմնախնդիրների կանոնակարգման պետական քաղաքականությունը, բնակարանային ֆոնդի ուժեղացման և վերակառուցման կամ քանդման դեպքում այդ ֆոնդից քաղաքացիների ժամանակավոր վերաբնակեցման կարգը սահմանող ենթաօրենսդրական նորմատիվ ակտերում:
Այդ կապակցությամբ, մշակվել և արդեն ՀՀ կառավարության քննարկմանն է ներկայացվել «Ուժեղացման և վերակառուցման ենթակա և քանդման ենթակա՝ վթարային բնակարանային ֆոնդի հիմնախնդիրների կանոնակարգման պետական քաղաքականությունը, ինչպես նաև բնակարանային ֆոնդի ուժեղացման և վերակառուցման կամ քանդման դեպքում այդ ֆոնդից քաղաքացիների ժամանակավոր վերաբնակեցման կարգը սահմանելու մասին» ՀՀ կառավարության որոշման նախագիծը, որով մանրամասն ներկայացվել է բնակարանային ֆոնդի ուժեղացման և վերակառուցման կամ քանդման դեպքում այդ ֆոնդից քաղաքացիների ժամանակավոր վերաբնակեցմանն առնչվող բոլոր կարգավորումները:
Հաշվի առնելով վերոգրյալն՝ առաջարկվում է ՀՀ կառավարության 2021 թվականի մարտի 18-ի N376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգից բխող միջոցառումների ծրագրի 7-րդ կետով նախատեսված՝ «Շրջանառու բնակարանային ֆոնդի ստեղծման մասին Կառավարության որոշման նախագծի ներկայացում Վարչապետի աշխատակազմ» միջոցռումը հանել:
 Կարգավորման նպատակները, ակնկալվող արդյունքը
ՀՀ կառավարության 2021 թվականի մարտի 18-ի N376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգից բխող միջոցառումների ծրագրի համապատասխանեցում ՀՀ կառավարության 2021 թվականի նոյեմբերի 18-ի N1902-Լ որոշմամբ (2022 թվականի դեկտեմբերի 22-ի N2117-Լ որոշման խմբագրությամբ) հաստատված՝ ՀՀ կառավարության 2021-2026 թվականների միջոցառումների ծրագրի «Քաղաքաշինության կոմիտե» բաժնի միջոցառումներին և ««Քաղաքաշինության մասին» օրենքում լրացում կատարելու մասին» NՀՕ-428-Ն օրենքով սահմանված լիազորող նորմերի բովանդակությանը:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ
Նախագիծը մշակվել է ՀՀ քաղաքաշինության կոմիտեի կողմից:
5. Իրավական ակտի՝ նորմատիվ բնույթի հիմնավորվածությունը
Իրավական ակտի նորմատիվ բնույթ չի կրում:
[bookmark: _GoBack]6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների պահանջի անհրաժեշտություն, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխություններ չեն առաջանում:
7. Իրավական ակտի նախագծի մշակման համար հիմք դարձած ֆինանսական, տնտեսական հաշվարկները, վիճակագրական տվյալները, սոցիալական հարցման, հետազոտությունների, վերլուծությունների կամ դիտարկման արդյունքները, ինչպես նաև իրավական ակտի նախագծի ընդունումը հիմնավորող այլ տվյալներ
Նախագծի մշակման համար հիմք է հանդիսացել ՀՀ կառավարության 2021 թվականի նոյեմբերի 18-ի N1902-Լ որոշմամբ (2022 թվականի դեկտեմբերի 22-ի N2117-Լ որոշման խմբագրությամբ) հաստատված՝ ՀՀ կառավարության 2021-2026 թվականների միջոցառումների ծրագրի «Քաղաքաշինության կոմիտե» բաժնի դրույթները, և ««Քաղաքաշինության մասին» օրենքում լրացում կատարելու մասին» NՀՕ-428-Ն օրենքով սահմանված լիազորող նորմերի շրջանակը: 
8. Հասարակությանը նախագծի վերաբերյալ իրազեկումը
Նախագծի ոչ նորմատիվ բնույթից ելնելով՝ դրա հանրային քննարկման անհրաժեշտությունը բացակայում է: 
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի մարտի 18-ի N376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգից բխող միջոցառումների ծրագիրը ՀՀ կառավարության 2021 թվականի նոյեմբերի 18-ի N1902-Լ որոշմամբ (2022 թվականի դեկտեմբերի 22-ի N2117-Լ որոշման խմբագրությամբ) հաստատված՝ ՀՀ կառավարության 2021-2026 թվականների միջոցառումների ծրագրի «Քաղաքաշինության կոմիտե» բաժնի դրույթներին համապատասխանեցնելու անհրաժեշտությունից: 

